
Årsmeldinga skal gi eit bilete av aktiviteten i idrettslaget, styret sitt arbeid og undergruppene 

sin aktivitet. Saman med rekneskapen skal årsmeldinga gi ein god oversikt over aktivitet og 

økonomisk status i klubben. 

Sakliste og saksdokument for årsmøte i  

Suldal Idrettslag 
 

 

 

Sakliste: 
Sak 1:   Godkjenning av dei stemmeberettiga 

Sak 2:   Godkjenning av innkalling 

Sak 3:   Godkjenning av sakliste 

Sak 4:   Godkjenning forretningsorden/møtereglar 

Sak 5:   Val av dirigent 

Sak 6:   Val av referent 

Sak 7:   Val av to medlemmer til å underskriva protokollen 

Sak 8:   Godkjenning av idrettslaget si årsmelding og undergruppene sine årsmeldingar 

Sak 9:   Godkjenning av idrettslaget sin rekneskap i revidert stand  

Sak 10:  Fastsetjing av medlemskontingent  

Sak 11:  Godkjenning av idrettslaget sitt budsjett 

Sak 12: Godkjenning av reiseregulativet 

Sak 13:  Godkjenning av idrettslagets organisasjonsplan  

Sak 14: Val 

 

 

 

 

 

 

 

 
Inkludert er desse dokumenta: 

- Hovudstyret og undergruppene sine årsmeldingar 

- Rekneskap med revisors beretning 

- Styret sitt forslag til budsjett 

- Styret sitt forslag til organisasjonsplan 

- Valkomiteen si innstilling og styret si innstilling til ny valkomité 

 

 
 

 

 

 

 

 

 

 

Suldalsosen 4. april  2022 

For styret i Suldal idrettslag 

Helen Moen Gjuvsland, leiar

SAK 1:  GODKJENNING AV DEI STEMMEBERETTIGA 
For å ha stemmerett må ein vere fylt 15 år, vore medlem av idrettslaget i minst ein månad og ha 

oppfylt medlemskrava.  Det same gjeld der ein person skal oppnemnast som representant til 

årsmøte/ting i overordna organisasjonsledd.  Ingen kan møte eller stemme med fullmakt.  Lovlig 

innkalla årsmøte er vedtaksført dersom det møter eit antal medlemmer som minst tilsvarer antal 

styremedlemmer. 

 
Forslag til vedtak:  Stemmeberettiga medlemmer er møtt og årsmøtet er vedtaksberettiga. 

 

 

SAK 2:  GODKJENNING AV INNKALLING 
Styret kallar inn til årsmøte minst ein månad på førehand direkte til medlemane, eventuelt på annan 

forsvarleg måte, og/eller ved kunngjering i pressa, eventuelt på idrettslaget si internettside. 

 

Forslag til vedtak:  Innkalling til årsmøtet er godkjent. 

 

 

SAK 3:  GODKJENNING AV SAKLISTE 
Innkallinga viser til at saksdokumenta vert gjort tilgjengeleg på idrettslaget si nettside eller på annan 

forsvarleg måte.  I så fall skal det gå fram at dokumenta vil bli gjort tilgjengelege seinast ei veke før 

årsmøtet.  Fullstendig sakliste og andre nødvendige saksdokument med forslag til årsmøtet må vere 

gjort tilgjengeleg seinast ei veke før årsmøtet. 

 

Forslag til vedtak:  Saklista til årsmøtet er godkjent. 

 

 

SAK 4:  GODKJENNING AV FORRETNINGSORDEN - MØTEREGLAR 
FORSLAG TIL FORRETNINGSORDEN: 

 

1. Årsmøtet vert leia av valt dirigent.  

 

2. Vald referent fører protokollen. Protokollen skal underskrivast av valde medlemmer seinast 2 veker 

etter årsmøtet.  

 

3. Ingen medlemmer må gis rett til ordet meir enn 3 gonger i same sak. Med unntak av hovudinnlegg 

frå dei forslagsstillerar som har forslag på sakslista, blir taletida sett til: - 5 min. første gong. - 2 min. 

andre og tredje gong. Medlemmer som krev ordet til forretningsorden har 1 min. taletid.  Ønskjer 

medlemmer å delta i debatten, blir dette vist ved handsopprekking slik at dirigent kan oppdatera 

talelista.  

 

4. Dirigenten kan forkorta taletida, samt setja strek for påteikna talerar etter behov.  

 

5. Alle vedtak og val avgjerast med alminneleg fleirtal, bortsett frå dei unntak NIFs lov og idrettslagets 

lovnorm fastset.  Alle val der det føreligg fleire enn eitt forslag føregår skriftleg eller om det blir stilt 

krav om det. Blanke stemmesedlar tel ikkje, og stemmene reknast ikkje som avgitt. Øvrige 

avstemmingar skjer med handsopprekking.  

 

6. Forslag og vedtak blir ført i protokollen med tal avgitte stemmer - for og imot, samt kven som har 

hatt ordet i saken.  

 

7. Eventuelle forslag som kjem under forhandlingar, må leverast dirigenten skriftleg og vera signert 

med medlemmen sitt namn. Forslag kan berre fremjast i saker som står på saklista. Tidlegare forslag 

kan ikkje trekkjast tilbake, og nye forslag kan ikkje fremjast, etter at strek er sett eller at saka er tatt 

opp til votering.  

8. Begrepet «TIL FORRETNINGSORDEN» er for å tilkjennegi at ein er ueinig i dirigentens måte å 

leia møtet eller voteringa på. 

 

 

Forslag til vedtak:  Forslag til forretningorden er godkjent. 

 

 

 

SAK 5:  VAL AV DIRIGENT 
 

Forslag til vedtak:  Helen Moen Gjuvsland vert valt til dirigent. 

 

 

 

 

SAK 6:  VAL AV REFERENT 
 

Forslag til vedtak:  Jon Bråtveit vert valt til referent. 

 

 

 

 

SAK 7:  VAL AV TO MEDLEMMER TIL Å UNDERSKRIVA PROTOKOLLEN 
 

Forslag til vedtak:  Venke Olene Vaarvik og Per Even Tjøstheim vert valt til å underskriva protokoll. 

 

 

 

 

SAK 8:  GODKJENNING AV IDRETTSLAGET OG UNDERGRUPPENE SINE 

ÅRSMELDINGAR 

 

 

ÅRSMELDING FOR HOVUDSTYRET SULDAL IDRETTSLAG 2021 

 

Styret si noverande samansetning er: 
Leiar:    Helen Moen Gjuvsland 

Nestleiar:   Øyvind Gjuvsland 

Kasserar:    Elisabeth Steine 

Skrivar:   Kristine Bøe Berge 

Styremedlem:   Hege Hiim Steine 

Varamedlem:   Eskil Nerheim 

Leiar trimgruppa:  Sveinung Steine 

Leiar skigruppa:  Per Even Tjøstheim 

Leiar økonomigruppa:  Venke Olene Vaarvik 

Leiar fotballgruppa:   Jon Bråtveit 

Leiar valnemnd:  Leif Bakka 

 

 

Medlemstal, styremøter, Covid-19 og aktivitet 

Suldal idrettslag hadde ved utgangen av 2021 438 registrerte medlemmer, mot 436 meldlemmer året 

før.  

Det er avholdt tre styremøter sidan årsmøtet i juni 2020. Grunna Covid-19 og omsyn til smittevern og 

restriksjonar i den samanheng har aktiviteten i laget måtte tilpassast og endrast i tråd med gjeldande 

anbefalingar til ei kvar tid. Anbefalingane har stadig endra seg gjennom året som har gått, og ein har 

periodevis kunna ha nokså normal aktivitet. Det har likevel vore utfordringar rundt karantene når til 

dømes fotballag har vore på kamp kor det i etterkant har vist seg å vera smitta personar til stades.  

Laurdag 24. september opna landet igjen. Då hadde me hatt 561 dagar med dei strengaste tiltaka på 

nasjonalt nivå i fredstid. I haust har ein dermed kunna gjennomføra innandørs treningar utan strenge 

restriksjonar.  

 

Året 2021 har vore varierande med tanke på restriksjonar ved deltaking på arrangement av ulike slag, 

samt at ein har hatt restriksjonar av antal publikum pr familie og i støtteapparat.  

 

Skisesongen 2021/2022 er pr dato nett i gong når det gjeld renn for dei under 20 år. Vinteren var 

snøfattig i første halvdel, men ein har til gjengjeld fått betydelege snømengder i januar/februar.  

Suldal IL har holdt seg orienterte om dei nasjonale- og lokale retningslinjene som til ei  kvar tid har 

vore gjeldande, og lagt til rette for fysisk aktivitet. Det har i hovudsak vore utandørs aktivitet i tråd 

med gjeldane retningslinjer og i dialog med kommuneoverlegen i Suldal kommune. Ekstraordinært for  

sesonger er at har me, i lag med Hjelmeland, har arrangert KM del 2. Det vart eit vel gjennomført 

arrangement med god deltaking og flotte snørike rame rundt arrangementet.  

 

Medlemsregister og fakturering av medlemskontingent 

Ein har også dette året nytta Norges idrettsforbund sitt system i KlubbAdmin til fakturering av 

medlemskontingenten. Dette har delvis fungert, då ein ser at fleire ikkje har betalt før ein sendte 

melding, og/eller var rundt i postkassane med tradisjonell faktura på papir. Ein har også erfart at NIF 

tek gebyr pr transaksjon, noko som fører til mindre inntekter til SIL for kva betalte 

medlemskontingent.  

 

Oljing av Gullinghuset ved lysløypa 

Også i sommar vart det lagt ned om lag 200 dugnadstimar i måling av Gullinghuset for Suldal 

kommune. For dette arbeidet fekk laget betalt 80.000,- Ein kom i gong med arbeidet i godvêrs 

perioden i starten av juni, og fekk på den måten fullført arbeidet før juni av omme. Taket skulle også 

oljast, og det var difor viktig å komme i gong og få det fullført når kledninga var tørr.  

 
 

Grunna omsynet til smittetilfelle i Suldal kommune på denne tida, var leiar i dialog med 

kommuneoverlegen og utarbeida eit notat for risikovurderinga me gjorde i førekant av 

dugnadsarbeidet,  mannskapslister/registreing ved dugnaden (sporing) og prosedyre for korleis ein 

skulle opptre ved smitte i etterkant av arbeida.  

Dugnadsytarane var arbeidsvillige og effektive, og bidrog på den måten til å fullføre arbeidet i tråd 

med avtalen som var inngått. Eit godt økonomisk bidrag til foreiningskontoen! Ekstra kjekt at huset 

var nyleg olja når me skulle invitere kresten til KM! 

 

75-års jubileumsmarkering, -fest og jubileumsbok-slepp 

I år har Suldal IL 75-års jubileum. I den samanheng har laget hatt markering den 4. desember på 

dagtid i gymsalen/Foajèen, jubileumsboka vart «sluppen» og om kvelden hadde me jubileumsfest med 

blant anna bokbad, middag og kåseri ved Lars Seim. Terje Bråtveit og Nils Bergjord utgjer tospannet 

som redaktørar for boka. Dei har fått god hjelp av Eli Torill Bergjord, Per Åge Laugaland, Arne 

Mehus og Jon Bråtveit i arbeid med tekst og foto. Suldalsposten og Siri Førland har hatt oppdraget 

med redigering av boka, og Sand Bok & elektro, Coop Marknad Suldalsosen og Joker (Stråpan) 

Suldalsosen har sagt seg villige til å sege boka.  

 

Markering av jubileet vart i advent grunna at boka ikkje var klar frå trykkeriet før på seinhausten, og 

ein trengte nokre veker på planlegging av bokslepp og jubileumsfest.  

 

På dagtid var det blant anna aktivitetar i gymsalen for barn og unge, jubileumskake, pølser og lappar 

til ungane, kafè for vaksne, hovudsponsorane hadde stands og ulike tippekonkurransar.   

 

 

 
 

75-års jubileumsgåve frå Statkraft 

Statkraft vil som takk for godt samarbeid og det viktige frivillige samfunnsbidraget som Suldal IL gir, 

invitere medlemmene til eit besøk i eit av deira anlegg i 2022. Det har vore dialog om opplegg og 

tidspunkt, og ein vil formidle informasjon til medlemmene så snart opplegget er klart. 

 

Allidrettens SFO 

Allidrettens SFO har fått tilført midlar til drift av opplegget, og dedikerte midlar til innkjøp av utstyr 

frå dedikerte folkehelse midlar frå Suldal kommune. Det vart også søkt om midlar får Sparebanken 

vest sitt Ildsjel-fond kor me fekk bidrag til innkjøp av utstyr. Gjennomføringa hadde i år eit opplegg 

for to grupper: 1. og 2. klasse, og 3. og 4. klasse i kvar sine grupper. Dette er også i tråd med kohortar 

på skulen og passande med tanke på aktiviteter og antal elevar pr gruppe.  

 

 

Søknad om oppgradering av sti i Prestavika 

I samband med gåva frå Sparebanken Vest til jubileumsbok og opparbeiding av sti kontakta me Suldal 

kommune for dialog. Kommunen ønskja ein søknad for stien, og den vart sendt inn hausten 2021. Her 

har me no løyve, og kan starta arbeidet i marka.  

Akebakke lysløypa 

I akebakken har me hatt synfaring og dialog med maskinførar, Bjørn Egil Nerheim og Suldal 

kommune. Leirskulen og hytteforeninga var også invitert. Akebakken ligg i reguleringsplanan, og ein 

ønkjer å laga ein plan og byggjesøknad som kan byggjast i fleire byggjetrinn. Suldal kommune har i år 

gjeve støtte gjennom vår søknad på «tilrettelegging for friluftsliv».  

 

Sponsor- og dugnadsavtalar 

Suldal IL vil takke våre tre hovudsponsorar, Statkraft energi, Sparebanken Vest og Haugaland Kraft, 

for samarbeidet og økonomisk støtte, samt våre lokale bidragsytarar som bidreg til at ein kan 

oppretthalde og leggje til rette for organisert fysisk aktivitet som er tufta på lokal dugnad.  

I år har me reforhandla nye hovudsponsoravtalar me Sparebanken Vest og Haugaland Kraft.  

Avtalen med Statkraft energi skal reforhandlast i dette året.  

 

Styret og undergruppene har gjennomført avtalen med flaggheising på Statkraft og Vinjar skule som 

normalt. Avtalen med Vinjar skule er fornya med periode på tre år.  

 

Reinhald av offentlege-toalett i reinseanlegget ved Mosvatnet har ikkje blitt utført av Suldal IL etter 

nedstenginga og ein har no avslutta denne avtalen med Suldal kommune.  

 

Avtalen omkring Gullinghuset er reforhandla for ny periode til august 2023, med to års opsjon. Ein har 

også gjennomført nedvask av huset før sommaren. For dette får laget ei ekstra godtgjersle frå 

kommunen.  

 

 

Fokusområder for styrearbeidet 

Styret har i år hatt ekstra fokus på barneidretten og tilrettelegging for at alle skal kunne delta i 

organisert fysisk aktivitet uavhengig av økonomi og ferdigheit. Det arbeidet vil me halde fram med.  

 

Trenarane og medlemmene i vårt lag har brei, lang og samansett erfaring kor ein også har høg 

kompetanse nettopp retta mot at barn og unge skal få ein trygg og god oppvekst. Bufdir har i år hatt eit 

ekstra fokus på foreldrestøttande tiltak i det frivillige arbeidet i lag og organisasjonar. Vårt arbeid er i 

så måte eit viktig samfunnsbidrag både lokalt og nasjonalt. Vårt tilbod bidreg til enkelt mennesket, 

men også ved å støtte familiar og heimar ved å gi eit breitt tilbod på fritida. Terskelen skal fortsatt vera 

låg for å delta, samt å få hjelp dersom ein ser at laget kan bidra positivt med mellom anna kunnskap og 

tilretteleggjing for samhald og fysisk aktivitet.  

 

Nif har satsingsområde for å auke kjønnsbalansen og mangfaldet i idretten; #gnist. Dette rettar seg 

speiselt mot å få med fleire kvinner i styreverv og trenarroller. Her kan Suldal IL visa til at ein her har 

lukkast i å få med kvinnene i fleire delar av laget, men at ein sjølvsagt vil arbeida mot å få med enda 

fleire, spesielt ønskjeleg er det med fleire kvinnelege fotballtrenarar.  

 

Aktivitet i pandemi 

På vegne av styret i Suldal IL vil eg også i 2021 takke for utøvarar, foreldre, frivillige og støtteapparat 

har bidrege positivt til samhald og fysisk aktivitet i enda eit år som har krevd noko ekstra på fleire 

måtar.  

 

Snøproduksjon, forlenging av røyrgata og samarbeidsavtalar for drift.  

Årsmeldinga til skigruppa oppsummerer fullføringa av arbeidet med byggjing av 

snøproduksjonsanlegg.  

 

 

TV-aksjonen 2021 – barn ikkje brud.  

24. oktober var Suldal IL ansvarlege for Vinjar skulekrins. Leiar organiserte dugnaden og førebudde 

bøsser, roder etc. På innsamlingsdagen var det 24 personar i arbeid fordelt på 13 roder frå Våge, 

Kjetilstad, Vidvei, Ulladalen og Kvamen. Dei yngste som gjekk var 12 år, og dette viser at dei både er 

dugnadsvillige til å stole på. Innsamlinga gjekk veldig godt.  

 

Kokkekurs for unge kokkar 

I haust holdt me gratis kurs for unge kokkar. Kurset er ein del av folkehelseløftet og har mange store 

aktørar både komersielle og frivillige organisasjonar med som samrbeidspartar.  På kurset var det 18 

deltakarar fordelt på to kursgrupper, og såleis eit vellukka kurs kor deltakarane fekk arbeida 

sjølstendig og prøva seg på nye smakar og oppskrifter.  

 

Bruk av foajè en til gymsalen på Vinjar skule  

Avtale om bruk av foajèen er inngått med Vinjar Skule. Fotballgruppa vil laga ein plan for bruk og 

inventar.  

 

 

 

 

Suldalsosen, 04.04.2022 

Helen Moen Gjuvsland, leiar 

Årsmelding 2021 fotballgruppa Suldal IL 
 

Styret i fotballgruppa 2021: 
Siri Handeland 

Siri Fisketjøn Indrebø 

Neri Fisketjøn 

Svein Øystein Berge 

Jon Bråtveit, leiar 

 

2021 vart nok eit år prega av korona, men likevel med ein del meir aktivitet enn i 2020. Dei 

lokale spelarane i aldersbestemte klassar fekk full sesong med serie og cupar. Seniorlaget fekk 

spelt ein halv sesong. Dei eldste Suldalsgutane- og jentene fekk aldri komme i gong med 

seriesesong, mens dei nye laga fekk full sesong. 

Treningar gjekk føre seg heile året, slik at spelarar og trenarar fekk halda seg i god aktivitet. 

Me fekk kjekke kampdagar i Prestavikjo med kiosk og mykje folk. Spesielt torsdagane med 

Suldalsserie og laurdagane med heimekampar til a-laget var svært godt besøkt. Ved alle 

heimekampar har me måtte stilla med kampvertar som registrerer publikum. Dette har stort 

sett medlemmer i fotballgruppa tatt seg av, men noko hjelp av føresette og oppmenn på nokre 

av  Suldalsgutane- og jentene-kampane.  

I år som før er det mange som har bidratt til at me har hatt aktivitet.  

Me har hatt med om lag 180 aktive fotballspelarar i alder frå 6 til 44 år, 22 trenarar, 4 

oppmenn/kvinner, 11 dommarar og 5 gruppemedlemmer som har fungert som kampvertar. 

Nokre av desse rollene går litt over i kvarandre, men alle som har hatt faste verv, var det i 

2021 41 frivillige i fotballgruppa. 

Dei som ikkje blir nemnde med namn er også viktige, her må me ta inn foreldre, besteforeldre 

og naboar som møter opp på kampar, er sjåførar, deltek på dugnad og står i kiosken på 

oppdrag frå økonomigruppa og hjelper til når trenarar ikkje kan. Tusen takk! 

 

Aldersbestemte klassar: 
Generelt må ein seia om dei aldersbestemte laga i Suldalsserien at det er godt oppmøte med 

spelarar både til kamp og trening. Me får kvart år tak i trenarar, og til kampar om torsdagane 

er det godt oppmøte både på borte- og heimekampar. Kampdag torsdag i Prestavikjo verkar til 

å vera eit godt tiltak for å samla folk i bygda, her kjem publikum i alle aldrar for å heia, drøsa 

og handla i kiosken. Trur også bortelaga ser fram til å spela i Prestavikjo. Me håpar me kan 

tilby endå betre fasiliteter, spesielt når det gjeld toalett. Trur det er lurt, spesielt for miniknott 

og knott, at ein ikkje legg opp til at det er lagleiarar som skal organisera skyss til bortekampar, 

men at flest mogleg foreldre sjølv er med. Då får trenarane konsentrert seg om kamp, og me 

viser godt igjen på sidelinja på bortebane. 

 

6-åringar: 

Førsteklassingane starta opp si trening då dei tok til på skulen, hausten 21. Dagfinn Nesbø 

Havrevoll og Hans Olav Brustveit var trenarar, og ni 6-åringar deltok. Dei trente søndag 

ettermiddag utover hausten, og blir frå nyttår av med på miniknott. 

 

Klasse miniknott:  

Trenarar/lagleiarar: Anette Goa Bråtveit, Lars Erik Dalva, Tore Vik og Stian Ollila. 

Det har vore med 20 spelarar frå 1. og 2. klasse var med i løpet av sesongen. Trening frå etter 

nyttår.  

Me stilte med 2 lag i Suldalsserien, Suldalscupen arrangert av Haugil ILog utandørs 

Statkraftcup på Sand.  

Me hadde også med lag i Røldal-cup for første gong. Frå denne aldersgruppa stilte me med eit 

J7 , eit G7-lag og eit MIX8. Kjekk cup og nye motstandarar. 

 

Klasse knott:  

Trenarar/lagleiarar: Dagfinn Nesbø Havrevoll, Tom Gardsteig, Hans Olav Brustveit 

Det har vore med 26 spelarar frå 3.-4. klasse i løpet av sesongen. 

Trening frå etter nyttår. 

Me stilte med 3 lag i Suldalsserien, Suldalscupen arrangert av Haugil IL og utandørs 

Statkraftcup på Sand.  

Denne aldersgruppa stilte også opp i Røldal-cup, med J9, to stk G9, og MIX10. 

Klasse lilleputt: 

Trenarar/lagleiarar: Michal Kral, Neri Fisketjøn, Asle Fisketjøn og Øyvind Gjuvsland 

Det har vore med 31 spelarar frå 5.-7. klasse i løpet av sesongen. 

Trening frå etter nyttår. 

Me stilte med 3 lag i Suldalsserien, Suldalscupen arrangert av Haugil IL og utandørs 

Statkraftcup i Suldalshallen.  

I Røldal-cup var gruppa representert med eit MIX12-lag. 

Etter storeslem for lilleputt på resultatlistene i 2020, blei det i år litt tråare resultatmessig, men 

ein tredjeplass i Suldalsserien blei det i alle fall. 

 

Klasse ungdomstrinn: 

Trenar/lagleiar: Torjus Steine 

Det har vore med 15 spelarar 

frå 8.-10. klasse i løpet av 

sesongen. 

Me stilte med eitt lag i 

Suldalsserien, Suldalscupen 

arrangert av Haugil IL og på 

utandørs Statkraft-cup på 

Sand. I Suldalscupen gjekk 

laget av med den gjevaste 

pokalen.  

Det blir stadig færre 

ungdomsskulelag i kommunen, noko som er ei uheldig utvikling. I serien var det fem lag, men 

til Suldalscupen var det faktisk berre to lag (ei grend hadde konfirmasjon). Dei minste 

grendene slit med å stilla lag spesielt i ungdomsserien, men også i dei yngre klassane. 

 

Ivrigtrening 

Nytt av året er at me har starta ei trening kalla «Ivrigtrening». Det er tenkt som eit ekstratilbod 

til dei i 4.-6. klasse som ønskjer å samlast til ei ekstra trening i veka. Desse er for unge for 

Suldalsgutane- og jentene. Tilbodet starta opp hausten 2021 med treningar søndag 

ettermiddag. Det var spesielt 4.-5. klassingar som møtte på dette, om lag 12 spelarar var med. 

Treninga blei leia av Ole Magnus Fauskanger, med god hjelp av Aslak Moe. 

A-laget herrer: 

Trenarar: Arne Abrahamsen 

Oppman: Tor Olav Berge 

Grunna korona blei 

det ikkje vår-sesong 

for herrene. Det var 

skissert oppstart, 

men stadige 

restriksjonar gjorde 

at det ikkje blei 

seriestart før til 

hauste. For å få litt 

kamptrening om 

våren, ønska kretsen 

å starta OBOS-cupen 

i juni. Her var me 

påmeldt, men grunna 

utbrot i kommunen måtte me trekka oss frå dette. Dermed blei første seriekamp etter 22 

månadar med koronapause svært kjærkommen. Heimekampane denne hausten viste at folk 

sakna laurdagskampane i Prestavikjo, alle fire heimekampane hadde svært godt 

publikumsoppmøte. 

A-laget har hatt omlag 30 spelarar innom på trening, 26 fekk registrert minst ein spelt kamp. i 

6. divisjon i 2021.  

Som i sesongen før, blei det 2. plass på tabellen. I år var det noko større margin opp til 

førsteplass og opprykk, Staal Jørpeland 2 vann alle kampane sine. Stor, stabil spelartropp med 

god kvalitet. Håvard Fatnes blei årets spelar, mens årets unge spelar blei delt mellom 

debutantane Arin Eirikssønn og Tom van Ruiven. Heile åtte spelarar debuterte på a-laget i 

2021.  

 

Veteran G+39 

Dei som spelte på a-laget for ein del år 

sidan fekk i år høvet til å sjå kor mykje 

raskare kroppen visnar enn trua på eigne 

røynsler. Då Tjensvoll IL inviterte til 

veterancup for spelarar eldre enn 39 år, 

var ikkje Suldal sine veteranar vonde og 

be. 10 veteranar med fortid i a-laget sin 

drakt, ein innflytta veteran, ein innleigd 

keeper med aner frå Sauda, samt ein 

hastereserve frå dagens a-lag stilte til cup 

ved Sørmarka Arena ein laurdag i 

november. Trass nokre tidlege strekkar 

og mange ømme kroppar, gjorde laget eit 

heiderleg resultat, der dei kom til B-

sluttspelet og gjorde det «heilt grett».  

Suldalsgutane- og jentene: 

 
 

Samarbeidslaget Suldalgutane- og jentene blei også i år administrert av Suldal IL. Gjennom 

heile 2021 hadde me med fem lag og i overkant av 60 gutar og jenter som spelarar. 10 trenarar 

og tre oppmenn (alle kvinner). Korona gjorde at vårsesongane blei svært amputert, men 

hausten gjekk som normalt. 

Ein del organisering blei det med innkjøp av nye drakter til Suldalsgutane- og jentene. 

Sponsorane har endra namn, og nye er komme til. Ny draktleverandør er Umbro. Det var 

derfor trong for nye speledrakter, treningsdrakter og t-skjorter. Godt samarbeid med Sand 

Sport gjorde at dette kom vel i hamn.  

Sponsorane for Suldalsjentene- og gutane er Grieg Seafood Rogaland AS avdeling Erfjord 

Stamfisk, Norgeshus KV Bygg Suldal AS, Statkraft Energi AS, Suldal Transport AS, 

Sparebanken Vest, Haugaland kraft, Suldal Transport AS, Norsk Stein AS, Hydro Energi AS, 

Suldal Økonomi og Rådgiving AS, Joker Suldalsosen (Straabø Landhandel AS), Suldal 

Vekst. Tusen takk for støtte, utan sponsormidlar frå desse aktørane, ville det vore 

vanskelegare å ha dette tilbodet til ungdom i kommunen.  
 

G13-9’ar- to lag: 

Trenarar: Jostein Aarhus, Anders Warhaug, Kenneth Tveit, Bjørn Benninghoff Hiim, samt 

Torjus Steine i oppstarten. 

Oppmenn: Torborg Fossan Steine og Elin Sørestad 

I 2021 starta me opp med nytt lag og nye spelarar, heile 30 12-13-åringar (og tre 14-åringar på 

dispensasjon) meldte interesse. Dermed blei det to G13-lag som starta opp. Dei fire trenarane 

fordeler seg på fire grender, og det var svært sporty at dei tok på utfordringa, sjølv om dei 

kanskje ikkje i utgangspunktet såg seg som sjølvsagte. Dei såg at skal det vera tilbod til 

ungane, må ein stilla opp. I oppstarten fekk dei hjelp av Torjus Steine til komma i gong, og 

Foto: Viking FK 

etter våren med treningar var dei klar for seriestart frå hausten. Det blei ikkje vårsesong 

grunna koronarestriksjonar, men det blei derimot ein travel haustsesong. Laga hamna i kvar si 

avdeling i 2. divisjon, og fekk spelt 12 kampar kvar. Til å vera første sesong mot lag som var 

samspelte frå før, må ein seia at begge lag kom godt frå debutsesongen, eit lag på 4. og eit på 

5. plass i puljene med 7 lag. Laga held fram til neste år med G14-11’ar og G14-9’ar. 

Dugnad som vakt i Suldalshallen 

 

J14-11’ar: 

Trenarar: Raymond Krogh, Simmen Bratland, Torbjørn Indrebø 

Oppmann: Else Kristin Hilde Krogh 

Dette laget blei ei blanding av restene etter J15-laget som gav seg til sommaren, og nye jenter 

som fekk sin første sesong med Suldalsjentene. Som for G13 blei det ikkje vårsesong, men 

mange kampar til langt ut i november for laget. Det blei 14 kampar der 6 av dei blei siger og 

fire uavgjort. Dette haldt til 4. plass av 8 lag, alt i alt ein god sesong. Laget held fram som J15 

i 2022.  

 

J15-11’ar:  
Trenarar: Torbjørn Indrerbø, Simmen Bratland 

Dette laget skulle etter planen ha sin siste innsats i kretsserien i vårsesongen, sidan fleire av 

spelarane kom til å flytta på skule til hausten. Dessverre fekk ikkje breiddeidrett lov til å starta 

opp seriespel på tvers av kommunar i vårhalvåret. Som ei erstatning skipa Ølen IL til 

«Grannarligaen», sidan lag i nabokommunar hadde lov til å møtast til kamp. J15 fekk spela to 

kampar her, der dei vann begge to. Koronautbrot både her og der gjorde at dei ikkje fekk 

avslutta med finale, men altså gode resultat. Dei spelarane som var 16 år og spelte på 

dispensasjon takka med dette av spel for Suldalsjentene. Resten, dei som var 15 år og yngre, 

gjekk over til å vera med J14 til hausten, saman med trenarane. Totalt var det 22 suldalsjenter 

med på J14 og J15 i 2021. 

 

G16-7’ar: 

Trenarar: Tor Arne Sigstad, Kristian Steine 

Siste sesongen for dette laget som starta opp som to G13-lag i 2018. Spelarstammen har dei 

tre siste åra vore ganske stabil, og det same har trenarane. Det var 10 spelarar med i år. Planen 

var her som i J15 å vera med i serien om våren, sidan store deler av laget kom til å flytta på 

skule til hausten. Også her gjorde korona at kretsen måtte utsetta seriestart til hausten, og 

dermed rauk seriespelet for laget. I staden blei G16 også med i «Grannarligaen». Her spelte 

Suldalsgutane seg heilt fram til finalen, men den blei sjølvsagt avlyst pga koronautbrot. Trist 

slutt for dette laget også, etter fire år, men dei fekk i alle fall vist at dei var blitt gode til å 

spela fotball! Takk til trenarane som har stått på i fire år! 

 

Noregsmeister 

Me har i mange år følgd Mari Indrebø sin veg i målet om å bli best mogleg. I 

2021 tok ho steget frå å trena og spela med dei beste i fylket på diverse kretslag, 

til å melda overgang til Viking FK for å trena med dei beste dagleg. Viking FK 

satsar hardt på kvinnefotball og har mange gode jenter i stallen. Frå å bli kjend 

med miljøet i starten, krona Mari debutsesongen med å vera sterkt deltakande i 

NM-finalen J16 der Viking FK slo Molde FK. Me gratulerer og tek det med i 

årsmeldinga sidan Mari trass alt spelte for Suldal IL halve kalenderåret. 

Dommar: 

Våren gjekk utan kampar, dermed var det ikkje behov for dommarar til G16 og J15. 

J14-laget og herrene sitt a-lag fekk oppsett dommar frå kretsen.  

Suldal IL måtte sjølv ordna dommar til aldersbestemt i Suldalsserien og dei to G13-laga.  

Svein Øystein Berge var fast dommar på nesten alle G13-kampane, og dei få gongene han 

trong avlastning stilte Torjus Steine opp. Jon Bråtveit fekk seg også ein kamp for J14 der 

oppsett dommar ikkje dukka opp. 

I Suldalsserien er me svært glade for at me dei siste to åra har hatt mange unge og ivrige 

dommarar som har tatt seg av alle kampane i Prestavikjo. Dette er alle ungdomsskuleelevar 

som har hjulpe oss svært mykje. Anna Krogh, Bård Gundersen, Elias Gundersen, Jonas 

Svennes Fatnes, Marie Mehus Rugland, Lina Indrebø, Marit Sukka Aarhus, Ella Tjøstheim, 

Tobias Lunde og Mathea Vik. Me håpar me kan halda fram med å rekruttera ungdommar som 

dommarar til desse kampane.  

 

Prestavikjo stadion 

Lars Herabakka har dei siste to åra gjort ein strålande jobb med å slådda og brøyta banen. Han 

takka av etter sesongen, men ny kar er snart klar så snart sertifikatet er i boks. Fram til då blir 

det brøyta på dugnad.  

Økonomigruppa sin kiosk skaper som tidlegare år og som tidlegare nemnd ei flott ramme 

rundt kampar. 

Odd Åsgeir Lunde og Geir Bjarte Hoftun er framleis baneansvarleg. Jobben i haust og før 

neste sesong er å følgja opp tilsyn frå forbundet på å forhindra granulat i å forsvinna frå 

banen. Påboda som må utbetrast er oppsamlingskassar med kost ved inngangane, samt 

informasjonsskilt om korleis ein kan hindra svinn av granulat til naturen. Kassane er 

sjølvdesigna ved hjelp av BG Suldal og rister frå Norsk Stein. Dette arbeidet skal vera 

ferdigstilt til sesongstart 2022. Framleis er det ikkje påbod om å tetta for avrenning av 

granulat under gjerde, men dette kan ein løysa med terrassebordkant. Ved brøyting av bane 

skal ikkje snøen brøytast utanfor gjerde. Slik vil granulatet bli liggande igjen på asfalten og 

kan kostast inn igjen på banen. Då sparer ein både miljø og pengar.  

Det er elles ønskje om å snu stadion for å få lettare tilgang til toalett i gymsalen. Avtale med 

Vinjar skule/Suldal kommune om bruk av foajèen til klubblokale og bruk av garderobar og 

toalett er i boks. Vidare arbeid er å sjå på moglegheiter for å flytta kiosk og tribune til austsida 

av banen i skråninga til Samfunnshuset.  

Plan om ny sti mellom stadion og garderobar i gymsalen er søkt om byggeløyve til, og denne 

er nå innvilga. Dermed kan ein komma i gong med å nytta den økonomiske støtta me fekk frå 

Sparebanken Vest til dette arbeidet. Me håpar denne er klar til sesongstart 2022.  

 

Skiltsponsorar Prestavikjo 

Tusen takk til skiltsponsorane på Prestavikjo Stadion, me har god plass til fleire! Me håpar de 

ser nytta i å sponsa Suldal IL.  

Hovudsponsorar Statkraft Energi AS, Sparebanken Vest, Haugaland Kraft AS. I tillegg: 

Norsk Stein AS, BG Suldal AS, Møgedal Mek. Verkstad, Norgeshus KV Bygg Suldal AS, 

COOP Økonom Suldal, Ola Fisketjøn AS, Suldal Billag AS, Effektivt Renhold AS, Joker 

Suldalsosen (Straabø Landhandel AS), Monter Suldal, Suldal Transport AS, FK Felleskjøpet, 

Tveit Rekneskap, Forcit, Kaph Entrepenør AS, Hagen Maler og Gulvservice, TS Stangeland 

Maskin AS. 

FIKS: 

Dagfinn Nesbø Havrevoll er ansvarleg for at spelarane på kretsnivå er registrerte, samt 

ansvarleg for påmelding av lag på kretsnivå og spelarovergangar. Her gjer han framleis ein 

stødig jobb. 

 

Elles: 
Nyttårscupen er ikkje blitt arrangert i 2020 eller 2021 grunna koronarestriksjonar. 

Breiddeidrett for vaksne har blitt hardt ramma grunna krav om ein meter avstand.  

Fotballgruppa har ansvar for treningstider i gymsal. 

 

Økonomi: 

Viser til rekneskapen for 2021. 

 

Suldal Idrettslag, fotballgruppa 

Jon Bråtveit, leiar. 

11.02 2022 

Årsmelding Skigruppa i Suldal IL sesongen 2021/22 

 

 
 

 
Skisesongen går frå 1. mai til 30. april og denne årsmeldinga gjeld skisesongen 2021/22 

 
Styret 2021/22: 

Leiar: Per Even Tjøstheim  

Nestleiar: Sverre Vik  

Skrivar: Dagfinn Havrevoll 

Styremedlem: Kjersti Moe   

Styremedlem: Else Kristin Hilde Krogh 

Styremedlem: Marta Bakka Lunde 

 

Trenarar: Lars Lunde, Magnus Bakka, Øyvind Røgenes, Aslak Moe, Helene Hammer, Jens 

Marcussen og Dagfinn Havrevoll 

 

Treningar: 

Etter sesongen 20/21 med mange restriksjonar i høve til corona, har siste sesong gått bortimot 

som normalt. Løparane frå 1. til 10. klasse har blitt delte inn i to hovudgrupper, men desse er 

òg delte inn i fleire, litt etter sesong og kor mange løparar det er i dei ulike årsklassane.  

 

1.-4. klasse trena fast ute, tysdagar frå slutten av august, men dei hadde òg nokre treningar i 

mai og juni, før skuleslutt.  

Det var rulleski og barmarkstrening fram til haustferien, og frå midten av oktober byrja 1.-2. 

klasse inne i gymsalen medan 3. og 4. klasse heldt fram barmarkstrening ute fram til jul. 

Dagfinn, Helene, Jens og Aslak hadde ansvar. Skileik har vore hovudaktiviteten for dei yngste 

på treningane på snø i vinter. Det same for dei litt eldre, men med noko meir innslag av 

spesifikk langrennstrening.  25-30 ungar har vore med pluss nokre foreldre. For 1.-4. klasse-

gruppa blei det oppstart på snø 11. januar, men fram til starten av februar var snøforholda litt 

vekslande.  

5. klasse og oppover trena fast tysdagar og torsdagar med om lag 15 ungar/ungdomar samt 

nokre foreldre. Barmarkstreninga har vore på rulleski og joggesko samt noko styrketrening i 

gymsal fram til snøen kom. Skitreninga har føregått i Breiastølsdalen frå 1. desember og i 

lysløypa frå midten av januar. Magnus Bakka, Lars Lunde og Øyvind Røgenes har hatt 

ansvaret. 

 

Arrangering av skirenn 2021/22 

Suldal IL arrangerte distanserenna Suldalsrennet og Hamrabørennet, og var medarrangør av  

Kretsmesterskapet  del 2 og Telenorkarusellen.  

 

Suldalsrennet hadde 98 deltakarar og det blei arrangert i fristil 12. februar i lysløypa. 

Telenorkarusellen hadde om lag 150 deltakarar og Suldal IL arrangerte to av fire renn medan 

Hjelmeland IL arrangerte dei to andre. Suldal hadde ansvar for påmelding, tidtaking og 

premiering. 

Saman med Hjelmeland IL arrangerte me KM del 2 for Agder og Rogaland i lysløypa 19.-20. 

februar. Det var klassisk distanse på laurdagen og sprintstafett fristil på søndagen. 140 

deltakarar frå store deler av kretsen deltok. Arrangementet kravde mykje planlegging og 

engasjerte mange frivillige, men resultatet var bra med gode tilbakemeldingar frå både løparar 

og skikrets. 

 

Mosvatnet rundt blei ikkje arrangert denne sesongen dels på grunn av mykje arbeid ifm. KM 

og dels på grunn av minkande deltaking i turrennklassane. 

 

Deltaking på skirenn 2021/222 

Suldal IL sine løparar var representerte ved ei rekke renn frå lokale sonerenn, til kretsrenn, 

KM, Ungdommens Holmenkollrenn, Oslo skifestival, Hovedlandsrennet, Kong Haralds 

Ungdomsstafett og turrenn både innanlands og utanlands. Løparane til Suldal IL markerte seg 

godt på resultatlistene og hadde blant anna kretsmesterar i KM distanse og sprintstafett, samt 

ungdomsløparar som hevda seg høgt oppe i nasjonale renn.  

 

I tillegg deltok Suldalsløparar på fleire rulleskirenn, m.a på Blinkfestivalen og  KM rulleski 

på Hovden.  

 

Miljøtiltak: 

Det har blitt meir reiseverksemd i sesongen 2021/22 og det blei arrangert klubbtur til Hovden 

før jul, KM Sandrip i januar og Saudasprinten i mars. Trenarane har òg vore flinke til å 

variere treningane og har stadig innslag av leik, også for dei eldste. Dette er med på å lage 

skitreninga til ein arena for dei aller fleste, både dei som berre er med på treningane og dei 

som satsar meir både på trening og konkurransar. 

 

Sonesamlingar i sone Ryfylke 

Suldal IL arrangerte saman med Hjelmeland ei sonesamlig på barmark på Gullingen 23. 

oktober. God deltaking frå Suldal, Hjelmeland og Sauda. I samanheng med Hovdenrennet i 

desember samarbeidde me med dei andre klubbane i Ryfylke for å få til ei treningsøkt på tvers 

av klubbane.  

 

Investeringar/vedlikehald 

Det som blei gjort av vedlikehald i lysløypa var rydding rundt stadion, samt montering av 

løypeskilt og hyller til løypegjerde. I tillegg såg ein over stikkrenner i løypetraseen. 

Det blei lagt ned vel 200 meter med nye røyrar og kabel i forlenginga av snøanlegget, som per 

nyttår 2022 strekkjer seg frå stadion og sørover til Høgtalarbakken.  

I sekretariatet på Gullinghuset blei det investert i nye datamskiner i samanheng med 

tidtakarsystemet.  

 

Det er byrja noko planleggingsarbeid med opparbeiding av skileikområde ved Gratishaugen.  

 

Dugnad 

I tillegg til å stille på dei vanlege dugnadane for idrettslaget, har skigruppa tilsynet med 

Gullinghuset etter eigen avtale. Det er også gjennomført mange timar dugnad i samanheng 

med skirenn og snøproduksjon. 

 

 

Trenarar/styre 

Drifta i skigruppa er heilt avhengig av aktive og initiativrike trenarar og styremedlemer i 

skigruppa, og ikkje minst støttande foreldre. Både trenarar og styre har saman med foreldre 

gjort ein fantastisk jobb, oppgåver er fordelte og mange har teke ansvar. Trekkjer spesielt 

fram organiseringa av mannskap til skirenna som idrettslaget arrangerer, kor me har fått ein 

solid «stamme» av mannskap som alltid stiller opp og bidreg til at arrangementa flyt godt med 

lite stress. 

 

 

Utfordringar framover 

Den største utfordringa er for tida oppretthalde og auke deltakinga i lokale skirenn. Det er  

utfordrande å rekruttere barn og unge frå nabogrender til å delta på treningar og skirenn, noko 

ein ser spesielt på skikarusellen.  

 

 

 

Suldalsosen 15.03.2022 

Per Even Tjøstheim 

ÅRSMELDING 2021 – ØKONOMIGRUPPA SULDAL IL 
 
 
 
Styret i Økonomigruppa 2021/2022 
 
Leiar:      Venke Olene Vaarvik 
Styremedlem:  Eldrid Bakka Lunde 
Styremedlem:  Inger Kristin Mehus 

 
Våren 2021 var framleis prega  av Covid-19 pandemien, difor vart det bestemt at 
vårens sesong på fotballbanen vart utan kiosksal. 
 
Når haustsesongen vart sparka i gong i august kunne me starta kiosken på 
Prestavikja Stadion. Me prøvde å ha kiosk kvar torsdag, A-laget sine kampar og at 
kvart av Suldals jentene og -gutane skulle få kioskdag. Her var godt sal og eit tilbod 
det verka som det vart set stor pris på at var tilbake. 
 
Hausten 2021 feira Suldal idrettslag 75 års jubileum, noko som økonomigruppa var 
med å bidra til. Økonomigruppa hadde ansvar for annonsesalet til jubileumsboka, og 
planlegging og utføring av feiringa. Det var og ein kiosk på dagtid, alle born fekk 
gratis pølsa, lappar, kakestykke og saft.  Ein veldig kjekke dag. 
 
I løpet av vintersesongen har økonomigruppa hatt ansvar for kiosk under fire av 
skirenna på Gullingen. Kjekke og travle dagar er dette. Krinsmeisterskapet delte me 
med Hjelmeland IL, der me i Suldal IL tok ansvar for innkjøp av varer, kiosksalet vart 
delt i ein dag der Suldal hadde ansvaret og ein der Hjelmeland hadde ansvaret. 
Nå er det ein liten pause før fotballsesongen startar opp att. 
 
Aller sist må me retta eit hjertleg tusen takk til alle som har hjelpt oss med 
dugnadsarbeidet for å klara å arrangera kiosk!!  
 

 

 

 

Venke Olene Vaarvik, 22.03.2022 

Leiar økonomigruppa 

Årsmelding 2021 -Trimgruppa Suldal IL 
 

 

Styret i trimgruppa: 

Anne Brit Brustveit Steine 

Gro Fisketjøn 

Sveinung Steine – leier 

Det har vært enda et år preget av koronasituasjonen i landet. Det aller fleste aktiviteter med 

felles trim har vært stengt. Det har vært litt aktivitet fra yoga gruppen det siste halve året etter 

gymsalen ble åpnet, og gubbatrim kom så vidt i gang før Jul, før det ble nedstengt igjen. 

Vi har gjennom året fått underskrift på grunneier avtaler for turstiene i området. Avtalene er 

ferdig signert er sendt ut på e-post til grunneier og leier Helen Moen Gjuvsland. De originale 

avtalene blir levert til Torill Telstad i Suldal kommune for oppbevaring. 

Turstien til Midtstølen har blitt ryddet og merket på ny. 

Det er blitt satt opp et nytt skilt på vei mot Vinjarnuten. Skiltet er laget og plassert ut av Terje 

Solheim. 

 

På skogstrimmen har det vært bra med besøk 

Ved en misforståelse innad i trimgruppa, har vi ikke fått samlet inn info fra turbøka på 

Fisketjønnsvardane. Info blir henta i etterkant at årsmøtet og trekning av premie for den boka. 

 

 2019 2020 2021 

Førlandsøyane 2150 2605 1814 

Vassbotn 1585 1551 1690 

Stråpanuten 932 1154 1102 

Prestastølen 405 349 389 

Gunntveitåsen 376 361 268 

Vinjarnuten 227 190  

Fisketjønsvardane 109 99  

Midtstølen 55 55 57 

Total 5839 6364 5320 

 

 

Trekning av premier Trimgruppa for 2021 
Stråpanuten            -     Sondre Øye Undheim 

Førlandsøyane       -      Martine Fisketjøn 

Gunntveitåsen        -     Elisabeth Sagsveen 

Vassbotn                -     Ragnhild Svendsen 

Vinjarnuten           -      Monja Goa Bråtveit 

Midtstølen             -     Arne Vik (Norheimsund) 

Fisketjønsvardane  -    

Prestastølen       -      Jørn Helge Vatland 

 

Underbakka, 02.03.22 

Sveinung Steine, leiar trimgruppa 

SAK 9:  GODKJENNING AV IDRETTSLAGETS SIN REVIDERTE 

ÅRSREKNESKAP 
 

Forslag til vedtak:  Den framlagte årsrekneskapen for rekneskapsperioden  01.01.2021 – 31.12.2021 

med uttale frå revisor er godkjent utan merknad.   

 

Resultatet for 2021 syner eit overskot på NOK 178.442,62.  

 

Laget sin eigenkapital er på NOK 1.707.207,39 

 
 

 

SAK 10:  FASTSETJING AV MEDLEMSKONTINGENT  

 
Medlemskontingenten i Suldal idrettslag for 2021 har vore:  

 Born kr 250,-   

 Vaksne kr 300,-   

 Familie kr 600,-   

 

Samanlikna med andre idrettslag av same storleik og aktivitetsnivå har Suldal idrettslag låg 

medlemskontingent, og styret ønskjer at medlemskontingenten skal vera låg.  

 

 

Årsrekneskapen for 2021 syner framleis lågare inntekter gjennom medlemskontingenten mot åra før 

pandemien, men bakgrunnen for dette kan nok framleis sporast til manglande aktivitet bland dei eldste 

i fotballgruppa. Ein håpar at ein del av desse medlemmene vil halde fram som medlemmer når ein no 

får ein meir normalisert kvardag, og myndigheitene har opna for treningar og kampar att.  

 

Medlemskontingent for 2022 nyttar same satsane som 2021. Ungdomar inngår i familiemedlemskap til 

og med det året ein fyller 17.  

 

 

 

SAK 11:  GODKJENNING AV IDRETTSLAGET SITT BUDSJETT 

 

 
Forslag til vedtak:  Budsjett for 2022 er godkjent utan kommentar.   

 

 

 

SAK 12:  GODKJENNING AV REISEREGULATIVET 

 

REGLAR FOR REISEGODTGJERING I SULDAL IDRETTSLAG 

1. Suldal Idrettslag yt godtgjersle til medlemmer når dei deltek på stemne utanfor kommunen.  

Godtgjering for bruk av skyssmiddel innan kommunen vert ikkje dekka med unntak av naudsynt 

rutebåt / ferje. 

2. Reisa skal skje på billigaste måte.  Suldal Idrettslag har ingen ting imot at det vert nytta dyrare 

reisemåte dersom den/dei reisande sjølv dekkjer ekstrautgiftene. 

3. Reiserekning skal leverast gruppeleiar for attestering og utbetaling snarast etter at reisa er avslutta 

4. Laget dekkjer reise og overnatting for utsendingar til ting og liknande. 

5. Gruppeleiar peiker ut reiseleiar.  Reiseleiar for born skal ikkje betala eigenandel 

6. Det vert utbetalt ei kilometergodtgjersle tilsvarande 50% av Statens satsar for kilometergodtgjersle 

og tilleggssats for passasjer.  

7. Innan kommunen betalar kvar passasjer kr. 20,- til bileigaren. 

8. Suldal idrettslag yt godtgjersle mot framvising av kvittering for overnatting på inntil 750 kroner 

pr. døgn.  

9. For reiser der forventa totalkostnad vert over 5.000 kroner skal reisa godkjennast i førekant – jfr. 

punkt 12. 

10. For reiser utanfor kommunen skal det betalast eigenandel. 

11. Gruppeleierane er ansvarlege for at alle som representerer Suldal Idrettslag har betalt 

medlemskontingent. 

12. Etter særskild førehandssøknad kan Suldal Idrettslag yte godtgjersle utover dei satsane som er 

fastsett i reiseregulativet i forbindelse med kurs, konferansar, større idrettsarrangement og 

liknande. Søknad skal handsamast av det respektive gruppestyre eller hovudstyre. 

13. Reiseregulativet skal godkjennast årleg av årsmøtet. 

 

 Forslag til vedtak:  Årsmøtet godkjenner styrets forslag til uendra reiseregulativ. 

SAK 13:  BEHANDLA IDRETTSLAGETS ORGANISASJONSPLAN  

 

ORGANISASJONSPLAN 

FOR 

SULDAL IL 

Grunnlagsopplysningar for Suldal IL 

 

Namn: Suldal Idrettslag 

Skipa: 21.02.1946 

Idrett: Fleiridrettslag 

Postadresse: 4237 Suldalsosen 

E-postadresse: leiar@suldal-il.no 

Rekningar: E-post: kasserar@suldal-il.no 

Bankkonto: 3633 65 51255 

Banksamband: Sparebanken Vest 

Internettadresse: www.suldal-il.no 

Organisasjonsnummer i Brønnøysundregisteret: 983958605 

Anleggsadresse: Prestavikjo 

Telefon: 930 93 110 

Registrert tilknyting til Rogaland idrettskrets 

Registrert tilknyting til Suldal idrettsråd 

Registrert tilknyting til Rogaland fotballkrets, Agder og Rogaland skikrets 

Klubbnummer i NIF sitt medlemsregister: KL11340003 

Årsmøtemånad: Mars 

 

FØREMÅL 

Suldal IL skal være ein open og demokratisk organisasjon der føremålet er å driva idrett organisert i 

Norges idrettsforbund og olympiske og paralympiske komité (NIF). 

 

Arbeidet skal vera prega av friviljug innsats, demokrati, lojalitet og likeverd. Alle idrettslege 

aktivitetar skal byggja på grunnverdiar som idrettsglede, fellesskap, helse og ærlegdom. 

 

Idrettslaget er sjølveigande og frittståande med kun personlege medlemmer. 

 

ORGANISASJON 

 

 
 

Lovnorma vedtatt av årsmøte er overordna norm for organisering og drift av laget.  

Suldal IL har eit hovudstyre med 5 medlemmer og 1 varamedlem. Styremedlemmer, leiar, nestleiar og 

varamedlem blir valt på årsmøte. Elles kan styret konstituera seg sjølv (skrivar, kasserar m.m.), jmf 

lovnorma.   

 

 

Årsmøtet 
 

Fotballgruppa 
 

Skigruppa 
 

Økonomigruppa 
 
 

Hovudstyret 
 

Valnemd 
 

Trimgruppa 
 

mailto:leiar@suldal-il.no
mailto:kasserar@suldal-il.no
http://www.suldal-il.no/

VAL 
Undergruppene sender forslag på nye kandidatar til si undergruppe til valkomiteen i god tid før 

årsmøte. Valkomiteen samlar inn og lagar forslag til val til årsmøte. Årsmøte skal vedta valet og alle 

verv inkludert medlemmer i undergruppene.  

 

Valkomiteen skal veljast av årsmøte på fritt grunnlag etter innstilling frå styret (Lovnorm §15.10.f). 

 

Undergruppene konstituerer seg sjølv (vel leiar m.m.).  

 

 

 

STYREMØTA 
Leiar i dei 5 undergruppene møter på styremøta til Suldal IL. Styremøta har sak med orientering frå 

undergruppene, slik får styret orientering frå leiarane i undergruppene direkte.  

Innkalling til styremøte skjer ved bruk av e-post (leiar kallar inn). Styrereferata blir sendt pr e-post og 

heimesida (skrivar sender ut). Det blir halde 3-5 styremøte per år. I tillegg tar ein enkeltsaker via e-

post/telefon utanom møta ved behov.  

 

 

BUDSJETT – REKNESKAP  
Budsjett vedteke av årsmøtet er forpliktande for drifta av heile laget. Gruppene skal halda seg til sine 

godkjente budsjett.  

Det skal leggast fram rekneskap for styret. I samband med dette skal gruppene vurdere/kommentera 

den økonomiske situasjonen sin.  

 

Årsmøte i Suldal IL har vedtatt at kasserar kan disponera lagets bankkontoar og nettbank aleine. Leiar 

skal ha innsyn i lagets bankkontoar og nettbank.  

 
 

 

Forslag til vedtak:  Framlagd organisasjonsplan er godkjent. 

SAK 14:  VAL 

 
Verv som er på val framgår av innstilling frå valnemd nedanfor.  

Rolla som leiar og nestleiar i hovudstyret er på val kvart år.  

 
VALG SULDAL IL - 2022  -  forslag frå valgnemd
Rolle Namn Valg 2022 Status val 2021 / 2022 Gjenvalg Kommentar

HOVUDSTYRET

Leiar Helen Moen Gjuvsland x Valgt i 2022 for 2 år x På valg som leiar for 1 år

Nestleiar Tom Gardsteig x Valgt i 2022 for 2 år På valg som nestleiar for 1 år

Skrivar Kristine Bøe Berge Valgt i 2021 for 2 år

Kassserar Margrethe Moen x Valgt i 2022 for 2 år

Styremedlem Hege Hiim Steine Valgt i 2021 for 2 år

Varamedlem Eskild Nerheim Valgt i 2021 for 2 år

FOTBALL

Medlem Svein Øystein Berge Valgt i 2021 for 2 år

Medlem Neri Fisketjøn x Valgt i 2022 for 2 år x

Medlem Astrid Gundersen x Valgt i 2022 for 2 år

Medlem Jon Bråtveit x Valgt i 2022 for 2 år x

Medlem Siri Handeland Valgt i 2021 for 2 år

SKI

Medlem Per Even Tjøstheim Valgt i 2021 for 2 år

Medlem Kjersti Moe Valgt i 2021 for 2 år

Medlem Kolbein Kjetilstad x Valgt i 2022 for 2 år

Medlem Marta Bakka Lunde Valgt i 2021 for 2 år

Medlem Magnus Bakka x Valgt i 2022 for 2 år

Medlem Else Kristin Krogh x Valgt i 2022 for 2 år x

TRIM

Medlem Terje Gjuvsland x Valgt i 2022 for 2 år

Medlem Gro Fisketjøn Valgt i 2021 for 2 år

Medlem Anne Brit Steine Valgt i 2021 for 2 år

ØKONOMI

Medlem Wenche Olene Vårvik x Valgt i 2022 for 2 år x

Medlem Inger Kristin Mehus Valgt i 2021 for 2 år 

Medlem Ragnhild Sagsveen x Valgt i 2022 for 2 år

KONTROLLUTVALG

Medlem Rune Vaage x Valgt i 2022 for 1 år * Valgt i 2022 for 1 år *

Medlem Gunvor W. Hoftun x Valgt i 2022 for 2 år x

Varamedlem Silje Helen Færøy x Valgt i 2022 for 2 år x

VALGNEMD

Medlem Leif Bakka x Valgt i 2022 for 2 år x

Medlem Geir Bjarte Hoftun Valgt i 2021 for 2 år

Medlem Heidi Elin Steine Valgt i 2021 for 2 år 

Varamedlem Renate Melby x Valgt i 2022 for 2 år x  
 
Vedtak: Valnemnda sine forslag vart samrøystes vedteke av årsmøtet.  

 

 

 

 

Suldalsosen, 20.04.2022 

 


